
Forcimi i cilësisë së shërbimit publik, zbatimi rigoroz i protokolleve mjekësore 
dhe sigurimi i furnizimit të qëndrueshëm me barna ishin në qendër të takimit 
të sotëm të Ministres së Shëndetësisë dhe Mirëqenies Sociale, prof Evis Sala 
me drejtuesit e spitaleve të vendit.

“Pa protokolle në çdo spital, nuk mund të kemi standarde dhe planifikim të 
saktë të shërbimit. Cilësia e shërbimit, standardizimi dhe kostifikimi i tij 
bazohen në zbatimin rigoroz të protokolleve mjekësore” – theksoi Ministrja, 
duke kërkuar përgjegjshmëri maksimale në zbatimin e tyre.

Ministrja Sala takim me drejtuesit e spitaleve  

Gjatë  takimit me drejtuesit e spitaleve universitare dhe rajonale 
Ministrja e Shëndetësisë dhe Mirëqenies Sociale, prof.Evis Sala 
apeloi për zbatim të protokollove mjekësore, furnizim të  qëndrueshëm 
me barna dhe bashkëpunim ndërinstitucional për forcimin e cilësisë 
së shërbimit shëndetësor për pacientët.

Parandalimi shpëton jetë! Ministrja e Shëndetësisë dhe Mirëqenies Sociale 
prof. Evis Sala dhe Ministri i Mbrojtjes Pirro Vengu ndanë mesazhe 
sensibilizuese me gratë dhe vajzat e Regjimentit të Këmbësorisë së Veriut,
në Vaun e Dejës, për ndërgjegjësimin e kryerjes së ekzaminimeve të gjirit 
jo vetëm në muajin tetor, por gjatë gjithë vitit. Gjatë muajve janar-tetor, 
janë kryer 16 000 mamografi në rang vendi, në njësitë e mamografive 
stacionare dhe të lëvizshme, të shtrira në 12 qarqe.

Tetori Rozë 



Ministrja e Shëndetësisë dhe Mirëqenies Sociale përfaqësoi Shqipërinë 
në samitin “Inteligjenca artificiale në shëndetësi”, në Londër ku paraqiti 
vizionin e qeverisë shqiptare për digjitalizimin e plotë në shëndetësi, 
si pararendës të përdorimit të inteligjencës artificiale në diagnostikimin
e përparuar.

Inteligjenca artificiale në shëndetësi, 
prioritet digjitalizimi i plotë



Në takimin me Unionin e Biznesit të Farmaceutikës, Ministrja e Shëndetësisë 
dhe Mirëqenies Sociale prof. Evis Sala theksoi forcimin e dialogut dhe 
angazhimin e përbashkët për akses të sigurt dhe të kontrolluar në barna duke 
rritur standardet e cilësisë, si dhe paralajmëroi që nuk do të ketë tolerime ndaj 
rasteve abuzive.

Përmirësojmë sektorin farmaceutik, 
tolerancë zero ndaj abuzimit



Me nisjen e vitit të ri akademik, 94 % e studentëve të vitit të pare në mjekësi 
kanë vendosur që pas diplomimit të punojnë dhe kontribuojnë në Shqipëri, 
në respekt të kontratës për shërbimin shëndetësor publik.

94% e studentëve të mjekësisë zgjedhin
Shqipërinë për të punuar pas diplomimit



Shumë prej spitaleve rajonale në vend po shkojnë drejt qendrave ekselente të 
kujdesit shëndetësor, projekt të cilin e bëri me dije Ministrja e shëndetësisë 
dhe Mirëqenies Sociale, prof.Evis Sala gjatë inspektimit të ambienteve të reja 
të spitalit rajonal të Lezhës. 

Nga spitale rajonale në qendra 
ekselence shëndetësore



Vijon fushata kombëtare e vaksinimit kundër gripit sezonal, me fokus grupet e 
riskut. Ministrja e Shëndetësisë Evis Sala zhvilloi një vizitë në qendrën 
shëndetësore Shënkoll për të ndjekur nga afër mbarëvajtjen e procesit të 
vaksinimit, ku vetëm në dy javët e para të muajit tetor janë aplikuar 130 mijë 
doza vaksine antigrip në rang vendi. 

Fushata kombëtare e vaksinimit 
kundër gripit



Nga janari 2026 në Kalendarin Kombëtar të vaksinimit kundër HPV do të 
pëfshihen edhe djemtë e moshës 13 vjeç – një hap i rëndësishëm për 
parandalimin e përhapjes së këtij virusi dhe mbrojtjen e shëndetit të të rinjve. 
Ndërkohë, po vijon vaksinimi kundër virusit HPV për vajzat 13 – 20 vjeç.

Vaksina kundër HPV, nga janari nis vaksinimi 
edhe për meshkujt e moshës 13 vjeç



Spitali Universitar Obstetrik Gjinekologjik “Koço Gliozheni” dhe 8 maternitete 
të tjera janë pajisur me inkubatorë dhe pajisje për frymëmarrje të asistuar për 
Shërbimin Neonatal, falë bashkëpunimit me UNICEF dhe disa partnerë në 
sektorin privat. 

Gjatë vizitës në këtë spital, ministrja e MSHMS-së, Prof. Evis Sala vlerësoi 
bashkëpunimin mes sektorit publik shëndetësor dhe partnerëve 
ndërkombëtarë, si mjaft të rëndësishëm në përmirësimin e shërbimit ndaj 
pacientëve.

Shërbimi Neonatal, rriten kapacitet e kujdesit 
ndaj bebeve të porsalindura



Përfaqësues nga rajoni u mblodhën në Tiranë për Takimin Ministerial për 
Romët në kuadër të Procesit të Berlinit. Takimi, i organizuar nga MSHMS, 
Fondacioni Rom për Evropën dhe Ambasada Britanike në Tiranë, rikonfirmoi 
Deklaratën e Poznanit, një marrëveshje historike që angazhon qeveritë për të 
ndërmarrë veprime konkrete për përfshirjen e romëve në katër fusha kyçe: 
mundësitë për punësim, qasja në arsim, kushtet e strehimit dhe masat kundër 
diskriminimit.

Procesi i Berlinit: Ministeriali i VI, 
për Integrimin e Komunitetit Rom



Në takimin me partnerët ndërkombëtar për hartëzimin e shërbimeve sociale në 
vend, zv.Ministrja e MSHMS, Denada Seferi theksoi se nga rezultatet e një 
studimi gjithëpërfshirës ka një rritje të ndjeshme me 56% më shumë shërbime 
sociale, rrjedhimisht me më shumë përfitues në çdo bashki të vendit. 

Raporti : 56% më shumë shërbime 
sociale në çdo bashki.


